
Գնահատումը Նոր դպրոցում 

Նոր դպրոցում գնահատման փաթեթը բաղկացած է երկու մասից. 

Առաջին մասը առարկայական գնահատման համար է նախատեսված. 

Առարկայական ուսուցիչները սովորողի անվան դիմաց 

համապատասխան վանդակում համապատասխան գույնով նշում են  

սովորողի դասարանում դասին մասնակցությունը  կապույտով,            

տնային հանձնարության կատարումը   նարնջագույնով,  

կայքի սպասարկումը  /կայքում թողարկված նյութը դասարանական կամ 

տնային հանձնարարության մի մասն է/՝ կանաչով, 

ստուգումները կամ ինքնաստուգումները՝  դեղինով: 

Եթե սովորողը դասարանում է, բայց դասին չի մասնակցել, նրա անվան 

դիմաց վանդակը մնում է անգույն, դասին մասնակցող սովորողների 

անվան դիմաց  բացի գույնից,  ուսուցիչը անհրաժեշտության դեպքում 

կարող է աշխատանքը նաև  թվանշանով գնահատել. 

Թվանշանով գնահատում. 10 միավորանոց  համակարգ                 

Եթե ուսուցիչը որոշել է կոնկրետ հանձնարարության համար  

սովորողներին տասը բալանոց համակարգով գնահատել, ապա նա 

նախապես սովորողներին պիտի ներկայանցի տվյալ հանձնարարության 

համար ստեղծած գնահատման ռուբրիկը /ռուբրիկում հստակ կարող է 

երևալ և ստեղծագործական, և հետազոտական աշխատանքը, թվային 

միջոցների կիրառումը, խմբային աշխատանքը և այլն /: Սովորողը 

նախապես պիտի իմանա, թե ինչ սկզբունքով է հավաքելու իր տասը 

միավորը:  

Գնահատման ռուբրիկը առաջադրանքի հետ միասին  ուսուցիչը պետք է   

տեղադրի իր օրացույցում և  նախապես տեղեկացնի սովորողներին: 

Ուսուցիչների հետ  պայմանավորվել ենք, որ նրանք կարող են իրենց 

առարկայի առանձնահատկությունից ելնելով՝  նոր կետեր ավելացնել: 



Գնահատման երկրորդ փաթեթում ուսուցիչները նշում են սովորողների 

մասնակցությունը մեդիաօլիմպիադաներին, ուսումնական օրացույցով 

նախատեսված միջոցառումներին, ուսումնական ճամփորդություններին. 

Սովորողի մասնակցությունը նշվանակվում է 1-ով, առանձնացված է նաև 

մասնակցության անհատական և խմբային աշխատանքը  գրանցելու 

սյունակ, սովորողի անվան համապատասխան վանդակում գրանցվում   

է ստեղծած ուսումնական նյութի վերնագիրը և հղումը:  

Առաջինից չորրորդների համար աճի բնութագրի ֆայլում կարող ենք 

բացել երկրորդ շիթ, որը կլինի դիտարկումների էջը: 

Մեկից չորրորդ դասարանների համար արժե՞ նույն սկզբունքով 

առարկայական գնահատման էջեր բացել, թե՞ ոչ …կամ էլ՝ միայն  երրորդ 

և չորրորդների համար …  

 


